
embeli bestari, usahawan mithali, 
Lestari jauhari akli kendiri.

Pesan Junjungan tauladan berzaman, 
“Kesederhanaan itukan pedoman kejayaan”?

Timbangan sukat mestilah tepat, 
Syarial, muamalat cermal dinobat.

Neraca kewarasan usah dipinggirkan, 
Mapan pegangan landasan kehidupan.

Berkualiti tinggi, rapi tersuji, 
Berpotensi abadi, hakiki dimandiri.

Ummah barakah dijana berhemah, 
Anugerah me limp ah betah dimuhasabah.

Syukur ditabur subur meluhur, 
Menyusur jujur di atma nan akur.

Di dalam hidup, kita hertemu,
Menempuh segala onak dan liku,
Hadimya sahabat, sebagai peneraju, 
Terangi jalan yang kelabu.

Di saat duka kau hadir,
Penyayang hati, tiada terperi,
Dalam suka, tawa bersinar,
Sahabat sejati, kau peneman di hati.

Berbudi bahasa, pemurah sekali, 
Sentiasa ada di sisi kami,
Sifat ceria, periang dan tabah, 
Pembawa cahaya, hilangkan gelisah.

Bijakbestari, hati mulia,
Husnuzon indah, tiada cela,
Orangnya cermat dan sangat teliti, 
Membantu sesama, penuh kasih dan erti

Sahabat yang jauh, tidak dilupa,
Kelakar sentiasa, riang di jiwa,
Sering membantu, tiada jemu,

Setiap senyuman, ada rasa percaya,
Jadi pendengar, saat jiwa terluka, 
Bersama kita, bergelak tawa, 
Menghadapi dunia, yang penuh pancaroba.

Setiap detik berlalu pergi,
Tetapi kau hadir bagai pelangi, 
Kebersamaan kita, tidak ternilai,
Kasih dan sayang sentiasa tersemai.

Ke penghujung jalan, terus berlari, 
Mengejar impian, takkan pernah berhenti, 
Tiada yang mustahil, denganmu di sisi, 
Itulah semangat, sahabat sejati.

Langkah di dunia, menuju akhirat, 
Mendoakan sesama kita, dalam setiap niat, 
Moga persahabatan ini membawa berkat, 
Tetap bersatu dalam kasih yang erat.

